ԱՄՓՈՓԱԹԵՐԹ
« ԳՆՄԱՆ ՊԱՅՄԱՆԱԳՐԻ ՇՐՋԱՆԱԿՆԵՐՈՒՄ ՀԱՄԱՁԱՅՆԱԳԻՐ ԿՆՔԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՐԾԻՔՆԵՐԻ

	1. ՀՀ ֆինանսների նախարարություն
	31.03.2026թ․

	
	N 03/26/8207-2026

		Ի կատարումն ՀՀ փոխվարչապետ Տիգրան Խաչատրյանի 24/03/2026թ. թիվ /03.62/9361-2026 հանձնարարականի՝ ուսումնասիրելով ներկայացված ՀՀ կառավարության որոշման նախագիծը՝ առաջարկում ենք այն շարադրել հետևյալ խմբագրությամբ.
        «1․ Թույլատրել Հայաստանի տարածքային զարգացման հիմնադրամին՝ 2024 թվականի օգոստոսի 22-ին  «ՄԱԲՆԱ ԲԵՀԻՆԵՀ ՍԱԶԱՆ ՆԻՐՈՒ» ՓԲԸ-ի հետ կնքված N ՀՏԶՀ-ԴԲՄ-ԱՇՁԲ-2024/68 պայմանագրի շրջանակում Հայաստանի Հանրապետության 2026 թվականի պետական բյուջեով հատկացված ֆինանսական միջոցների չափով համաձայնագիր կնքելու համար պայմանագրի 8.16-րդ կետում «տասնհինգ» բառը փոխարինել «քսան» բառով:
2․ Հայաստանի տարածքային զարգացման հիմնադրամի գործադիր տնօրենին՝ համաձայնագիր կնքելու մասին ծանուցումը կապալառուին տրամադրել սույն որոշումն ուժի մեջ մտնելուն հաջորդող օրը: Սույն որոշմամբ սահմանված ժամկետում ապահովումներ չներկայացվելու դեպքում երեք աշխատանքային օրվա ընթացքում պայմանագիրը միակողմանիորեն լուծել:»:
	Ընդունվել է մասնակի
Շարադրվել է այլ խմբագրությամբ, քննարկվել և համաձայնեցվել է աշխատանքային կարգով նույնաբովանդակ որոշման ընդունման ժամանակ (ՀՀ կառավարության 12.06.2025թ-ի N 764-Ա որոշում):

	2․ Հայաստանի տարածքային զարգացման հիմնադրամ
	30.03.2026թ․

	
	N Ե/01/1020-26

	Հայտնում  ենք, որ «Գնման պայմանագրի շրջանակներում համաձայնագիր կնքելու թույլտվություն տալու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	3. ՀՀ արդարադատության նախարարություն
	07.04.2026թ.

	
	N /27.1.1/15954-2026

	Նախագծի 3-րդ կետով նախատեսվում է սահմանել նաև անցումային դրույթ, որի համաձայն՝ Նախագծով նախատեսվող որոշման գործողությունը տարածվում է 2026 թվականի փետրվարի 18-ից ծագած իրավահարաբերությունների վրա:
Վերը նշված կարգավորումների համատեքստում հարկ է նկատել, որ Նախագծին կից ներկայացված հիմնավորման համաձայն՝ «Միաժամանակ, քանի որ համաձայնագիր կնքելու մասին ծանուցման ժամկետը լրացել է 2026 թվականի փետրվարի 18-ին, Նախագծի 3-րդ կետով սահմանվել է դրույթ, որով որոշման գործողությունը տարածվում է նշված ամսաթվից ծագած իրավահարաբերությունների վրա։»։
Այսինքն, ստացվում է, որ Նախագծով նախատեսվող կարգավորումները 2026 թվականի փետրվարի 18-ից ծագած իրավահարաբերությունների վրա տարածվելու դեպքում Նախագծի 1-ին կետով նախատեսվող քսան աշխատանքային օր ժամկետը արդեն իսկ լրացել է 2026 թվականի մարտի 17-ին, մինչդեռ, 2026 թվականի մարտի 30-ի դրությամբ Նախագիծը դեռևս կարծիքի ներկայացման փուլում է գտնվում։
Հետևաբար, պարզաբանման կարիք ունի՝ Նախագծի ընդունումից հետո ինչպե՞ս է ապահովվելու Նախագծի 2-րդ կետով նախատեսվող դրույթի կիրառումը, եթե Նախագծի 1-ին կետով նախատեսվող քսան աշխատանքային օր ժամկետն արդեն իսկ լրացել է։
Հաշվի առնելով վերոգրյալը՝ գտնում ենք, որ Նախագծով նախատեսվող դրույթները վերանայման և խմբագրման կարիք ունեն։
	Ընդունվել է ի գիտություն
[bookmark: _GoBack]Նախագծի 1-ին կետը խմբագրվել է համաձայն ՖՏԿ 27.04.2026թ-ի նիստի քննարկման արդյունքների (հարց N14):


	4. ՀՀ վարչապետի աշխատակազմի իրավաբանական վարչություն
	08.04.2026թ.

	
	N 02/16.4/11685-2026

	Նախագծի նախաբանում որպես լիազորող նորմ նշված է ՀՀ կառավարության 2017 թվականի մայիսի 4-ի N 526-Ն որոշմամբ հաստատված N1 հավելվածի 57-րդ կետը, համաձայն որի՝ պայմանագրի կողմերից անկախ գործոնների ազդեցությամբ պայմանագրի փոփոխման  յուրաքանչյուր դեպք սահմանում է կառավարությունը: Նշվածից բխում է, որ նշված հիմքով փոփոխություն կարող է կատարվել միայն այն դեպքում, երբ առկա է պայմանագրի կողմերից անկախ գործոնների ազդեցություն: Սակայն, այդ մասով նախագծի փաթեթում բավարար տվյալներ առկա չեն:  
Ավելին, նախագծի հիմնավորումների ուսումնասիրությունից պարզ է դառնում, որ համապատասխան ապահովումների ներկայացման սահմանված ժամկետը արդեն իսկ սպառվել է, որի պարագայում նույնիսկ պայմանագրի կողմերից անկախ գործոնների ազդեցությամբ դեպքի առկայության պարագայում նախագծի նախաբանում նշված՝ ՀՀ կառավարության 2017 թվականի մայիսի 4-ի N 526-Ն որոշմամբ հաստատված N1 հավելվածի 57-րդ կետը չի կարող պատշաճ լիազորող նորմ դիտարկվել:
	Ընդունվել է ի գիտություն
Նախագծի 1-ին կետը խմբագրվել է համաձայն ՖՏԿ 27.04.2026թ-ի նիստի քննարկման արդյունքների (հարց N14):




